
బ్రిక్స్ విదేశీ వ్యవహారాలు/అంతర్జాతీయ 

సంబంధాల మంత్రుల సమావేశం (జూన్ 01, 2021) 
మే 31, 2021 
 

ప్రస్తుతం బ్రిక్స్ (బ్రెజిల్, రష్యా, భారత్, చైనా, దక్షిణాఫ్రికా) దేశాల 

కూటమికి అధ్యక్షత వహిస్తున్న భారత్, బ్రిక్స్ విదేశీ 

వ్యవహారాలు/అంతర్జాతీయ సంబంధాల మంత్రుల ప్రత్యేక సమావేశాన్ని 01 జూన్ 

2021న నిర్వహించనుంది. భారత విదేశీ వ్యవహారాల మంత్రి డా. ఎస్. జైశంకర్ వీడియో 

కాన్ఫరెన్సింగ్ ద్వారా ఈ సమావేశానికి అధ్యక్షత వహించనున్నారు. ఫెడరేటివ్ 

రిపబ్లిక్ ఆఫ్ బ్రెజిల్ విదేశీ వ్యవహారాల మంత్రి అంబాసిడర్ కార్లోస్ 

అల్బెర్టో ఫ్రాంకో ఫ్రాంకా, రష్యన్ ఫెడరేషన్ విదేశీ వ్యవహారాల మంత్రి 

అంబాసిడర్ సెర్గీ లావ్రోవ్, పీపుల్స్ రిపబ్లిక్ ఆఫ్ చైనా విదేశీ వ్యవహారాల 

మంత్రి శ్రీ వాంగ్ యీ, మరియు రిపబ్లిక్ ఆఫ్ సౌతాఫ్రికా అంతర్జాతీయ సంబంధాలు 

మరియు సహకార శాఖ మంత్రి Ms. గ్రేస్ నలేది మందిసా పాండోర్ ఈ భేటీలో పాల్గొనే 

అవకాశం ఉంది. 
 
కోవిడ్-19 మహమ్మారి పరిస్థితులపై మంత్రులు తమ అభిప్రాయాలను పంచుకునే అవకాశం 

ఉంది. ప్రపంచం ఇదివరకెన్నడూ చవిచూడని ఈ విపత్కర సవాళ్లను సమర్థవంతంగా 

ఎదుర్కోవడం కోసం సామర్థ్యాన్ని పెంచుకొనేందుకు బహుళపక్ష వ్యవస్థను మరింత 

బలోపేతం చేయడం అలాగే సంస్కరించాల్సిన ఆవశ్యకతపై, మరియు వాటిని సమకాలీన 

వాస్తవ పరిస్థితులకు అనుగుణంగా మార్చడంపై, ప్రపంచవ్యాప్తంగా మరియు 

ప్రాంతీయంగా ఆందోళన కలిగిస్తున్న సమస్యలు, సుస్థిర అభివృద్ధి, ఉగ్రవాద 

నిరోధంతో పాటు బ్రిక్స్ దేశాల మధ్య సహకారాన్ని పెంపొందించడం, ముఖ్యంగా 

ప్రజల మధ్య సహకారాన్ని పెంచడానికి గల మార్గాలపై మంత్రులు తమ అభిప్రాయాలను 

పంచుకోనున్నారు. 
 
న్యూఢిల్లీ 
మే 31, 2021 
 

DISCLAIMER: This is an approximate translation. The original is available in English on MEA’s 

website and may be referred to as the official press release. 


